
Importance of Dharma

ધર્મમહિમા

Document Information

Text title : Importance of Dharma Conveyed by Vyasa Maharshi

File name : dharmamahimA.itx

Category : misc, advice, vyAsa, bRihaddharmapurANam

Location : doc_z_misc_general

Author : Vyasa

Proofread by : NA

Description/comments : Brihaddharmapuranam | pUrvakhaNDaH | adhyAyaH 1| 3047 || 2| 112 ||

Latest update : March 27, 2023

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 27, 2023

sanskritdocuments.org



Importance of Dharma

ધર્મમહિમા

જાબાલિરુવાચ ।
મહર્ષે કે કલૌ ધર્માઃ કિમાચારાશ્ચ કીદૃશાઃ ।
વર્ણાનામાશ્રમાણાઞ્ચ કિં  કૃત્વા  મુચ્યતે ભયાત્ ॥ ૧॥
વક્તા જ્ઞાતા ભવાનેવ કર્તા ચાસિ પ્રવર્તકઃ ।
પૃચ્છામિ ત્વાં મહાબાહો વદ મે શ‍ૃણ્વતઃ પ્રભો ॥ ૨॥
વ્યાસ ઉવાચ ।
ધર્મે મતિર્ભવતુઃ વઃ સતતોત્થિતાનાં

સહ્યેક એવ પરલોકગતસ્ય બન્ધુઃ ।
અર્થાઃ સ્ત્રિયશ્ચ નિપુણેરપિ સેવ્યમાના

નૈવાપ્તભાવમુપયાન્તિ ન ચ સ્થિરત્વમ્ ॥ ૩॥
ધર્મઃ સનાતનઃ સર્વૈઃ સેવનીયઃ સદા મુને ।
ધર્મ એવ પરો બન્ધુઃ પિતા માતા પિતામહઃ ॥ ૪॥
ધર્મો ગુરુઃ સત્ય એકો ધર્મ એવ પરા ગતિઃ ।
ધર્મ આત્મા ક્રિયા ધર્મસ્તીર્થાનિ ધર્મ એવ હિ ॥ ૫॥
ધર્મો ધનં સર્વદેવો ધર્મ એવ ન સંશયઃ ।
ધર્મઃ સમ્પદ્ વિપદ્ ધર્મરાહિત્યં વ્યર્થજીવનમ્ ॥ ૬॥
સદસત્કર્મણાં દ્રષ્ટા ધર્મ એવ સનાતનઃ ।
ધર્મે મતિઃ પરો લાભસ્તસ્યહ્યપચયોઽન્યથા ॥ ૭॥
સા ચાતુરી ચાતુરી યા ધર્મરક્ષાકરી ભવેત્ ।
સહસ્રોપદ્રવૈર્યુક્તો યો ન ધર્મં જહાતિ હિ ।
સ ધીર ઉચ્યતે સદ્ભિર્ધર્મહાત્વાત્મહા મતઃ ॥ ૮॥
ધર્માર્થે ક્રિયતે ભાર્યા ધર્માર્થે ક્રિયતે સુતઃ ।
ધર્માર્થે ક્રિયતે ગેહં ધર્માર્થે ક્રિયતે ધનમ્ ।

1



ધર્મમહિમા

ધર્માર્થે ક્રિયતે દેહો ધર્માર્થે સુસ્થિરા મહી ॥ ૯॥
ધર્માર્થે વર્ષતીન્દ્રોઽપિ ધર્માર્થે તપતે રવિઃ ।
ધર્માર્થે વહતે વાયુર્ધર્માર્થેઽગ્નિર્જ્વલત્યસૌ ॥ ૧૦॥
ધર્માર્થાનિ પુરાણાનિ ધાર્મિકઃ   પૂજ્યતેઽમરૈઃ ॥ ૧૧॥
અધાર્મિકમુખં   દૃષ્ટ્વા પશ્યેત્ સૂર્યં સદા નરઃ ॥ ૧૨॥
ધાર્મિકો   યચ તત્તીર્થં સ દેશો નિરુપદ્રવઃ ।
નાધર્મે રમતાં બુદ્ધિર્યતો ધર્મસ્તતો જયઃ ॥ ૧૩॥
ધર્મશ્ચતુષ્પાત્ સમ્પૂર્ણો વૃષરૂપધરશ્ચરન્ ।
પાતિ લોકાનિમાન્ મૂર્ત્તસ્તસ્મૈ ધર્માય વૈ નમઃ ॥ ૧૪॥
“સત્યં દયા તથા શાન્તિરહિંસા  ” ચેતિ કીર્તિતાઃ   ।
ધર્મસ્યાવયવાસ્તાત ચત્વારઃ પૂર્ણતાં ગતાઃ ॥ ૧૫॥
સર્વપ્રભેદૈઃ સમ્પૂર્ણા એતે સત્યયુગે મતાઃ ।
એતેષાં હ્રસતે પાદસ્ત્રેતાયાં દ્વાપરે પુનઃ ॥ ૧૬॥
દ્વૌ પાદૌ પાદ એકશ્ચ કલૌ સોઽન્તે વિનઙ્ક્ષ્યતિ ।
તસ્માદ્ધર્મે મતિઃ કાર્યા સુરાસુરનરાદિભિઃ ॥ ૧૭॥
સ્વલ્પમપ્યસ્ય ધર્મસ્ય ત્રાયતે મહતો ભયાત્ ।
યથા સ્વલ્પમધર્મં હિ જનયેત્તુ મહાભયમ્ ॥ ૧૮॥
॥ ઇતિ બૃહદ્ધર્મપુરાણે વ્યાસજાબાલિસંવાદે પ્રથમોઽધ્યાયાન્તર્ગતા

ધર્મમહિમા સમ્પૂર્ણા ॥
(ધર્મસ્યાવયવાઃ - સત્યં દયાં શાન્તિઃ અહિંસા  )

સૂત ઉવાચ ।
એવં શ્રુત્વા સ જાબાલિઃ પ્રાહ વ્યાસં મુનીશ્વરમ્ ।
સત્યાદેર્વદ મે ભેદાન્ ધર્માવયવરૂપિણઃ ॥ ૧॥
વ્યાસ ઉવાચ ।
(સત્યં)
અમિથ્યાવચનં સત્યં સ્વીકારપ્રતિપાલનમ્ ।
પ્રિયવાક્યં ગુરોઃ સેવા દૃઢઞ્ચૈવ વ્રતં કૃતમ્ ॥ ૨॥

આસ્તિક્યં સાધુસઙ્ગશ્ચ  પિતુર્માતુઃ પ્રિયઙ્કરઃ ।
શુચિત્વં ત્રિવિધઞ્ચૈવ હ્રીરસઞ્ચય  એવ ચ ॥ ૩॥ (ત્રિવિધ શૌચ - કાયિક વાચિક માનસિક)

એવં દ્વાદશધા સત્યં દયાં મે વદતઃ શ‍ૃણુ ।
(દયાં)
પરોપકારો દાનઞ્ચ સર્વદા સ્મિતભાષણમ્ ॥ ૪॥
વિનયો ન્યૂનતાભાવસ્વીકારઃ સમતામતિઃ ।
ષડ્વિધેયં દયા પ્રોક્તા શ‍ૃણુ શાન્તિમથ મુને ॥ ૫॥
(શાન્તિઃ)
અનસૂયાલ્પસન્તોષ ઇન્દ્રિયાણાઞ્ચ સંયમઃ ।
અસઙ્ગમો  મૌનમેવં દેવપૂજાવિધૌ મતિઃ ॥ ૬॥
અકુતશ્ચિદ્ભયત્વઞ્ચ ગામ્ભીર્યં સ્થિરચિત્તતા ।
અરુક્ષભાવઃ સર્વત્ર નિસ્પૃહત્વં દૃઢા મતિઃ ॥ ૭॥
વિવર્જનં હ્યકાર્યાણાં સમઃ પૂજાપમાનયોઃ ।
શ્લાઘા પરગુણેઽસ્તેયં બ્રહ્મચર્યં ધૃતિઃ ક્ષમા ॥ ૮॥
આતિથ્યઞ્ચ જપો હોમસ્તીર્થસેવાર્યસેવનમ્ ।
અમત્સરો બન્ધમોક્ષજ્ઞાનં સંન્યાસભાવના ॥ ૯॥
સહિષ્ણુતા સુદુઃખેષુ અકાર્પણ્યમમૂર્ખતા ।
એવમાદિગુણા વિપ્ર શાન્તિત્વેન પ્રકીર્તિતાઃ   ॥ ૧૦॥
(અહિંસા  )
અહિંસાત્વાસનજયઃ   પરપીડાવિવર્જનમ્ ।
શ્રદ્ધાચાતિથિસેવા ચ શાન્તરૂપપ્રદર્શનમ્ ॥ ૧૧॥
આત્મીયતા ચ સર્વત્ર આત્મબુદ્ધિઃ પરાત્મસુ ।
ઇતિ નાનાવિધાઃ પ્રોક્તા અહિંસેતિ   મહામુને ॥ ૧૨॥
॥ ઇતિ બૃહદ્ધર્મપુરાણે વ્યાસજાબાલિસંવાદે દ્વિતીયોઽધ્યાયાન્તર્ગતા ધર્માવયવમહિમા સમ્પૂર્ણા ॥
॥ બૃહદ્ધર્મપુરાણમ્ । પૂર્વખણ્ડઃ । અધ્યાયઃ ૧। ૩૦-૪૭ ॥ ૨। ૧-૧૨ ॥

